
' Mwen pa malad!

Poukisa mwen bezwen pran med1kaman?

Tés ou a montre ke w genyen jém tibékiloz (TB) nan ko
W oswa ou sot resamman ekspoze a yon moun ki gen
maladi TB aktif epi ki ka enfekte I6t moun. Ou poko
devlope maladi TB aktif. Koulye a, jgm TB w yo nan yon
eta “doman,” men yo vivan. Yo vwayaje nan plizyé pati
nan ko w, tankou poumon w yo, kolon vétebral ou,
oswa ren w yo. Ou genyen sa yo rele “enfeksyon TB
latan.” Lé w genyen enfeksyon TB ki latan, ou

paka bay lot moun TB.

Sepandan, si w vin genyen yon ot maladi, oswa ou
vin “fatige,” jém TB a ka soti nan eta doman li an epi
komanse devlope plis jem TB epi sa ka vin debouche
sou maladi TB aktif. Si w devlope maladi TB aktif,
ou ka bay lot moun li, espesyalman moun ki pi

pwoch ou yo.

Kouman pou m wete jem TB sa yo nan ko m?

Ou ka pran isoniazid, ke yo rele INH tou, yon medikaman TB ki ka touye jém TB yo. Si w pran
medikaman sa jan dokté w preskri, li pral redui chans ou genyen pou devlope maladi TB aktif
anpil.

Pandan konbyen tan mwen pral oblije pran INH?

Abityélman ou pran INH yon fwa pa jou oswa jan dokté w preskri |. Dire tretman an varye
ant sis a nef mwa.

INH travay selman lé w pran | regilyéman—chak jou oswa jan dokté w preskri .

Yo ka mete w nan terapi kote yo obséve w direkteman (directly observed therapy oswa
DOT) pandan dire tretman w lan. Nan pwogram DOT a yon travayé swen lasante pral
rankontre avék ou nenpot |é li tan pou pran INH ou a epi lap gen pou | obséve w pandan
wap pran medikaman an.

Eske INH san danje?

Etid yo montre ke INH san danje epi se yon medikaman ki efikas pou moun tout laj. Anpil
moun pa genyen ankenn pwoblém pou yo pran medikaman sa a. Tankou lot medikaman, ou
ka jwenn kek efé segondé. Nomalman efé sa yo pa dire lontan epi yo disparét yon fwa tret-
man an fini.

Si w ta weé ou gen nenpot nan pwoblém ki site anba yo, SISPANN pran INH la epi
rele dokte w imedyatman oswa enfimye depatman lasante nan konte w la.

Efe segonde INH:

1. Pét apeti epi sansasyon fatig san rezon.

2. Pipi ki koulé fonse (koulé te oswa kafe).

3. Koulé zye ki jon oswa “tén.”

4. Po koule jon, gratél, oswa po w ap grate w toutan.
5

. Pikotman ki pésistan (“tankou epeng ak zegwi”)
oswa angoudisman nan men w ak pye w.

6. Gwo lafyév san rezon.

